
PWOKIRE POU KONTE MONROE, SANDRA DOORLEY, CHEF POLIS
ROCHESTER, JAMES SHEPPARD, AK FANMI VIKTIM KRIM DI AYIBOBO POU
OGMANTASYON BANK DONE ADN ETA NEW YORK

Nouvo Lwa a Ogmante Aksé nan Tes ADN ak Dekouvet pou Akize yo

Jodi a, Gouvené Adjwen Robert J. Duffy te reyini ansanm ak Pwokiré pou Konte Monroe a,
Sandra Doorley, Chéf Polis Rochester a, James M. Sheppard ak Betsy McCabe — manman yon
viktim krim — pou salye lwa Gouvené Cuomo ki fenk vote a pou ogmantasyon Bank done ADN
Eta New York ak pou ede pote plis sekirite nan Konte Monroe.

Byen boné nan semen sa a, Gouvéné Cuomo te reyini ansanm avek Dirijan Majorite Sena a,
Dean Skelos, ak Potpawol Manm Asanble a, Sheldon Silver, pou siyen pwoje-lwa istorik la ki te
vin yon Iwa pou fé New York vin premye eta nan peyi ki gen lwa pou pran ADN pou “Tout
Krim”,

“Gouvené Cuomo te reyisi yon ogmantasyon istorik Bank done ADN eta nou an, sa ki fé New
York vin yon lide nasyonal nan itilizasyon ADN pou ranfose sisté jistis nou an.” te deklare
Gouvene Adjwen Duffy. “Ogmantasyon Bank done New York la pral ede responsab aplikasyon
lalwa yo bay rezidan nan Konte Monroe yo ak tout eta nou an plis sekirite, an menm tan lap bay
sila yo ki te kondane mal yo pi plis posiblite pou etabli inosans yo. Se yon gwo viktwa pou jistis
pou tout Nouyoke.”

Sekrete Adjwen Eta New York pou Sekirite Piblik, Elizabeth Glazer, di konsa, “Ogmantasyon
Baz Done ADN nan ap asire lasyans, pa chans, ap vin metod kote n ap evite ak rezoud krim yo.
Pandan plizyé ane, yon pakét ak anpil Nouyoke te viktim paske mwens pase mwatye kriminel yo
kondane yo te gen obligasyon pou bay yon echantiyon ADN. Kounye a, pa gen neglijans sa a
anko. Le nou adopte pwoje-lwa pou ADN nan, nou asire viktim yo ap jwenn jistis, Nouyoke yo
ap jwenn pwoteksyon kont krim epitou moun lajistis kondane mal yo ap jwenn Baz Done ki
kapab ede blanchi yo.”

Pwokiré Doorley te deklare “Depi kreyasyon li, Bank done ADN New York te ede responsab
aplikasyon lalwa nou yo rezoud milye krim isit nan New York, ak nan tout peyi a. Menm jan ak
Iot Pwokire, mwen te sipote pwopozisyon Gouvene a pou ogmante Baz done nou an paske mwen
te rekonet se pa te jis yon zafé ranmase echantiyon, se te potansyel lespwa ak jistis sa tap pote
bay viktim krim yo ak fanmi yo.”

Chef Sheppard te deklare, “Mwen te premye temwen kijan teknoloji ADN te bay fanmi viktim
yo espwa, epi ede ofisye yo idantifye responsab kriminel pou lanmo moun ki ché a yo menm. Ak
kreyasyon Bank done ADN pou Tout-Krim lan, Gouvéne Cuomo te bay ofisye yo yon zouti san
parey pou yo kontinye travay sou ka kote sispek yo poko idantifye.”

Betsy McCabe te deklare, “Yo te jwenn piti fi mwen, Karen Marie Turtu, trangle, toupizi
jiskaske | mouri nan yon pil néj déyé yon restoran lavil la nan mwa fevriye 1993. Asasina Karen
te ka rete tankou yon lot krim ki pa rezoud si yon ofisye polis, laboratwa medikolegal la ak yon
pwokireé pa te kolabore pou itilize prev ADN pou jwenn asasen li an. Ogmantasyon Bank done
New York vle di lot fanmi pap gen pou pase sa m te pase yo — 14 zan san konnen ak mande si ap
janm gen jistis. Mwen vle remeésye Gouveéné Cuomo poutét li te mete Nouyoké tankou m devan
ak pou priyote li te bay ogmantasyon bank done ADN lan.”

Yo te kreye Baz Done ADN New York lan ane 1996. Depi le sa a, Baz Done a te ede pwokiré yo
rezoud preske 2.900 krim. Prév ADN te ede blanchi 27 Nouyoke tou.

Apati lye oktob 2012, y ap pran yon echantiyon ADN sou nenpot moun lajistis kondane pou yon
krim oswa pou yon deli Kriminél. Lwa a pa retwo-aktif, epitou li pa aplike pou timoun ki
konséne nan zafé Tribinal Fanmi oswa pou jén delenkan yo. Epitou, delenkan lajistis kondane
pou premye fwa poutet yo genyen yon ti kantite mariwana p ap gen obligasyon pou bay yon
echantiyon ADN.

Nouvo Iwa a pral fe refom sa yo nan sistém jistis kriminél eta a:

e Ogmantasyon ADN pou “Tout Krim”: Avan sa, lwa leta te pémét selman ranmase
ADN 48 pousan kriminél ki te kondante pou krim penal. Poutét sa, Eta New York te rate
posiblite enpotan pou anpeche soufrans initil moun ki viktim nan krim yo, epitou Eta a pa t itilize
yon zouti puisan ki te ka sévi pou blanchi moun ki inosan yo.

« Ogmantasyon Akse pou Séten Akize Kriminél nan Tés ADN: Lejislasyon sa a ap
peémet moun yo akize pou krim espesifik ki te kondane apre yo te fin dako pou akizasyon
an jwenn tes ADN pou montre yo inosan. Answit, moun yo akize pou krim yo ap jwenn
peémisyon pou mande yon 1od tribinal pou konpare prev yo jwenn kote krim te fet la avek
Baz Done ADN Eta a. Ansanm, refom sa yo pral ede asire lajistis pa kondane akize Ki
inosan yo, si yo jwenn kondanasyon yo apre yo fin dako yo koupab, y ap kapab pwouve
inosans yo.

e Ogmantasyon Akseé pou Ankeét pou Seten Akize Kriminel Apre Pwose: Nan
sikonstans limite, akize yo ap kapab cheche dekouvrikarakteristik echantiyon pou montre
inosans yo apre lajistis fin kondane yo. Dekouvet sa a ap bay tribinal prév ki nesesé pou pran
yon desizyon korek sou mosyon yon akize pou jwenn soulajman sa a.

Sant Anket Kriminél Lapolis Eta New York ki nan Albany kapab travay sou 10.000 echantiyon
ADN yo pran sou delenkan ki kondane yo chak mwa. Pwopozisyon Gouvéné a pou ogmantasyon
an ap pote total la a mwens pase 7.000 pa mwa, epitou li p ap lakoz yon reta.

